
Oleh : Ahmad Fathi Azhari

KUALA TERENGGANU, 4 Februari 2026 — Perpustakaan Cendekiawan, UiTM Cawangan Terengganu telah mengadakan lawatan kerja rasmi ke Jabatan Kebudayaan dan Kesenian Negara, Terengganu (JKKNT) bagi membincangkan potensi kerjasama strategik dalam usaha membangunkan dokumentasi digital warisan negeri secara lebih sistematik.Lawatan ini bertujuan memperkukuh jaringan kerjasama antara kedua-dua institusi, khususnya dalam aspek dokumentasi, pemeliharaan serta penyebaran maklumat berkaitan warisan dan kebudayaan Negeri Terengganu.Sesi perbincangan turut melibatkan Pengarah JKKNT, Puan Zubariah binti Abdullah bersama beberapa pegawai jabatan yang berkongsi pandangan dan cadangan bagi memperkasa usaha pendigitalan bahan serta pengurusan maklumat warisan secara berperingkat dan berstruktur.Melalui pertemuan tersebut, kedua-dua pihak turut meneroka peluang pelaksanaan projek bersama yang berpotensi memberi impak kepada pemeliharaan khazanah budaya Negeri Terengganu serta memperluas akses kepada sumber maklumat berkaitan warisan tempatan.Inisiatif ini diharapkan dapat menjadi pemangkin kepada kerjasama berterusan antara Perpustakaan Cendekiawan UiTM Cawangan Terengganu dan JKKNT dalam memperkukuh usaha pendigitalan ilmu serta pemeliharaan khazanah warisan Negeri Terengganu demi manfaat generasi masa kini dan akan datang. f scan me

